

ՀԻՄՆԱՎՈՐՈՒՄ
[bookmark: _GoBack]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
[bookmark: _Hlk210244334]Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2026թ-ի պետական բյուջեով նախատեսված կապիտալ ծախսերի միջև կատարել միջեռամսյակային վերաբաշխում՝ 100,000.0 հազար դրամ գումարի չափով։ Վերաբաշխման նպատակն է մարզական հաստատությունների գույքով ապահովման միջոցառման գումարի մի մասի նախատեսումը 1-ին եռամսյակում: 
Միջեռամսյակային վերաբաշխման համար նվազեցվում է Արթուր Ալեքսանյանի անվան նոր սպորտային համալիրի կառուցման համար 1-ին եռամսյակում նախատեսված գումարի մի մասը (կառուցման աշխատանքների կապալառուի հետ պայմանագիրը լուծվել է և ներկայումս հաշվարկվում են մնացորդային ծավալները նոր կապալառուի հետ պայմանագիր կնքելու համար, հետևաբար 1-ին եռամսյակում նախատեսված ողջ գումարի իրացումն անիրատեսական է):

Ընթացիկ իրավիճակը և խնդիրները.
ՀՀ 2026թ-ի պետական բյուջեի 1041 ծրագրի 32001 միջոցառման (Մանկապատանեկան մարզադպրոցներին, մարզաձևերի ազգային ֆեդերացիաներին այլ մարզական կազմակերպություններին գույքով ապահովում) համար նախատեսված է 250.0 մլն ՀՀ դրամ գումար, որից 125.0 մլն-ը՝ 2-րդ եռամսյակում, իսկ 1-ին եռամսյակում գումար նախատեսված չէ: Միաժամանակ, Երևանում ս.թ. փետրվարի 27-ից մարտի 5-ը կազմակերպվելու է հրաձգության Եվրոպայի առաջնությունը: Առաջնության համար ձեռք են բերվում գույքի որոշ տեսակներ, մասնավորապես՝ մանրագնդակներ, սեղմված օդի բալոններ, օդի ճնշակներ (կոմպրեսորներ), 26 հատ էլեկտրոնային, հաշվիչ թիրախ (որից 24 հատը՝ հրացան և ատրճանակ մրցաձևերի համար և 2 հատը՝ վազող թիրախ մրցաձևի համար): Ընդ որում, բազմաթիվ գնման գործընթացների արդյունքում մրցութային կարգով հնարավոր է եղել պայմանագիր կնքել միայն մինչև 300 բար ճնշման հզորություն ապահովող կոմպրեսորների գնման համար: Մանրագնդակները և սեղմված օդի բալոնները ձեռք են բերվում Հրաձգության ֆեդերացիայից «Հրատապ մեկ անձից» գնման ընթացակարգով (հաշվի առնելով սեղմ ժամկետները): Ինչ վերաբերում է թիրախներին, ապա Հրաձգության միջազգային ֆեդերացիայի գրության և գործադիր կոմիտեի որոշման համաձայն՝ 2025 թվականի հունվարի 1-ից մինչև 2028 թվականի դեկտեմբերի 31-ը միջազգային պաշտոնական միջոցառումները պետք է անցկացվեն SIUS (Շվեյցարիա) ապրանքանիշի Էլեկտրոնային թիրախներով: «Գնումների մասին» օրենքի 23-րդ հոդվածի 1-ին մասի 1-ին կետի և ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 4-րդ ենթակետով հաստատված ցանկի 4-րդ տողի համաձայն՝ պայմանագիրը կնքվում է SIUS AG ընկերության հետ: Ընդհանուր արժեքը ձեռքբերվող գույքի կազմում է 80.8 մլն ՀՀ դրամ: 
Ինչպես արդեն նշվեց, առաջնությունն անցկացվելու է փետրվարի վերջին, ինչը նշանակում է, որ գույքի մատակարարումն իրականացվելու է փետրվարին և վճարումներն էլ կատարվելու են փետրվար-մարտ ամիսներին: Հաշվի առնելով նշվածը և այն, որ կարող են առաջանալ լրացուցիչ ծախսեր, օրինակ՝ կապված փոխարժեքի փոխարկման հետ (թիրախները մատակարարվում են արտերկրից)՝ կատարվում է միջեռամսյակային վերաբաշխում՝ կնքված և կնքվելիք պայմանագրերի գնից ավել գումարով՝ 100.0 մլն ՀՀ դրամի չափով:

Կարգավորման նպատակը և բնույթը. 
Որոշման նախագծի ընդունմամբ կկատարվի միջեռամսյակային վերաբաշխում՝ մարզական կառույցների գույքի ձեռքբերման գծով ծախսերը 1-ին եռամսյակում 100.0 մլն ՀՀ դրամի չափով նախատեսելու համար։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի Երևանում ս.թ. փետրվարի 27-ից մարտի 5-ը անցկացվելիք՝ հրաձգության Եվրոպայի առաջնության համար ձեռքբերվող գույքի դիմաց վճարումները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2026 թվականի պետական բյուջեի մասին» օրենքում վերաբաշխում, Հայաստանի  Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի կամ տեղական ինքնակառավարման մարմնի բյուջեում եկամուտների կամ ծախսերի ավելացում կամ նվազեցում չի առաջանում։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների ռազմավարությունը և ռազմավարության գործողությունների պլանը հաստատելու մասին» N 2145-Լ որոշմամբ հաստատված ռազմավարության 31-րդ, 38-րդ և 41-րդ կետերից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



